O°‘ZBEKISTON RESPUBLIKASI OLIY TA’LIM,
FAN VA INNOVATSIYALAR VAZIRLIGI

ALISHER NAVOIY NOMIDAGI TOSHKENT DAVLAT
O‘ZBEK TILI VA ADABIYOTI UNIVERSITETI

PSIXOLOGIYA VA SOTSIOLOGIYA KAFEDRASI

«Z AMONAVIY DUNYODA
SOTSIOLOGIYA VA
AMALIY PSIXOLOGIYA
MUAMMOLARID»

XALQARO ILMIY-AMALIY ONLAYN KONFERENSIYASI

MATERIALLARI

TOSHKENT - 2026



“ZAMONAVIY DUNYODA SOTSIOLOGIYA VA AMALIY PSIXOLOGIYA MUAMMOLARI”

Mazkur to‘plam Alisher Navoiy nomidagi Toshkent davlat o‘zbek tili va adabiyoti
universitetida «Zamonaviy dunyoda sotsiologiya va amaliy psixologiya muammolari»
mavzusida o‘tkazilgan xalqaro ilmiy-amaliy onlayn konferensiyasi materiallaridan iborat.

Anjuman O‘zbekiston Respublikasi Oliy ta’lim, fan va innovatsiyalar vazirligining
2026-yilda xalgaro miqyosda o‘tkaziladigan ilmiy va ilmiy-texnikaviy tadbirlar rejasiga
muvofiq hamda Alisher Navoiy nomidagi Toshkent davlat o‘zbek tili va adabiyoti
universiteti, xorijiy universitetlar hamda ilmiy tatqiqot markazlari hamkorligida tashkil
etilgan.

[Imiy to‘plamda respublikamiz hamda xorijiy mamlakatlar oliy o‘quv yurtlarida
faoliyat olib borayotgan professor-o‘qituvchilar, sotsiologiya va amaliy psixologiya va
jjtimoiy fanlar yo‘nalishlarida ilmiy tadqgiqotlar olib borayotgan olimlar, doktorantlar va
mustaqil tadqiqotchilar hamda igtidorli talabalarining ilmiy maqolalari jamlangan.

To‘plam uchun mas’ullar:
Mas’ul muharrir: Sh. Sirojiddinov filologiya fanlari doktori, Akademik.

Ilmiy muharrirlar: O. Jamoliddinova pedagogika fanlari doktori, professor; I.
Aslonov psixologiya fanlari nomzodi, dotsent.

Taqrizchilar: S. Mexammedova filologiya fanlari doktori, professor; R. Sabirova
psixologiya fanlari nomzodi, professor (Qozog‘iston).

Tahrir hay’ati: V. Sattorov pedagogika fanlari nomzodi, dotsent, Boboyor To‘raev,
psixolog, katta o‘qituvchi; F. Fayziyeva sotsiologiya fanlari boyicha falsafa doktori (PhD),
Luiza Amirova katta o‘qituvchi; G.Jobborova katta o‘qituvchi, N. Razzoqova sotsiologiya
fanlari boyicha falsafa doktori (PhD), N.Mannonova sotsiologiya fanlari boyicha falsafa
doktori (PhD), F. Karimov katta o‘qituvchi.

Tuzuvchilar: I. Aslonov, F. Fayziyeva, N. Razzoqova, G. Jobborova, Luiza Amirova

Sahifalovchi va dizayner: Boboyor To‘rayev, psixolog, katta o‘qituvchi

Matnlarda foydalanilgan misol, ko‘chirma va ma’lumotlar aniqligi uchun mualliflar
javobgardirlar.

Alisher Navoiy nomidagi Toshkent davlat o‘zbek tili va adabiyoti universiteti
Psixologiya va sotsiologiya kafedrasida 2026-yil 7 — may kuni “Zamonaviy
dunyoda sotsiologiya va amaliy psixologiya muammolari”” mavzusida o‘tkazilayotgan
xalqaro ilmiy-amaliy onlayn konferensiyasiga

KIRISH SO*“ZI

Assalomu aleykum hurmatli xalgaro konferensiya ishtirokchilari, gadrli mehmonlar,
aziz olimlar, professor-o‘qituvchilar va yosh tadqiqotchilar!

Sizlarni Alisher Navoiy nomidagi Toshkent davlat o‘zbek tili va adabiyoti
universitetida o‘tkazilayotgan xalqaro ilmiy-amaliy konferensiya munosabati bilan
samimiy qutlaymiz.

Bugungi global taraqqiyot, jamiyat hayotida yuz berayotgan tezkor o‘zgarishlar va
inson kapitaliga bo‘lgan ehtiyojning ortishi ijtimoiy-gumanitar fanlar, xususan,
sotsiologiya va amaliy psixologiya sohalari oldiga yangi vazifalarni qo‘ymoqda. Jamiyat
taraqqiyoti, inson manfaatlari va 1jtimoiy barqarorlikni ta’minlashda mazkur sohalarning
ahamiyati tobora ortib bormoqda.

Shavkat Mirziyoyev tomonidan ilgari surilgan “Yangi O‘zbekiston” taraqqiyot
strategiyasida inson qgadrini ulug‘lash, ijtimoiy adolatni ta’minlash va “ijtimoiy davlat”
tamoyilini hayotga tatbiq etish ustuvor vazifalar sifatida belgilangan. Bu esa o‘z
navbatida, raqobatbardosh, kreativ fikrlaydigan, yuqori malakali mutaxassislarni
tayyorlashni ta’lim tizimining eng muhim vazifalaridan biriga aylantirmoqda.

Shu nuqtai nazardan, mazkur xalqaro konferensiyaning magsadi — sotsiologiya va
amaliy psixologiya sohalaridagi dolzarb muammolarni muhokama qilish, ilmiy
yondashuvlar almashinuvini ta’minlash, xalgaro hamkorlikni yanada mustahkamlash
hamda yangi ilmiy g‘oya va tashabbuslarni qo‘llab-quvvatlashdan iboratdir.

Aynigsa, konferensiyada Turkiya, Rossiya Federatsiyasi, Qozog‘iston, Ozarbayjon,
Shri Lanka hamda boshga davlatlardan ishtirok etayotgan olim va mutaxassislarning
gatnashishi uning xalgaro nufuzini yanada oshiradi. Bu esa ilmiy muloqot va tajriba
almashish uchun keng imkoniyatlar yaratadi.

Shuningdek, mazkur anjuman yosh tadqiqotchilar uchun ham muhim ilmiy maydon
bo‘lib, ularning ilmiy salohiyatini rivojlantirish, xalgaro akademik muhitda tajriba
orttirishi va yangi ilmiy yo‘nalishlarni belgilab olishida muhim ahamiyat kasb etadi.

Ishonamizki, konferensiya doirasida bildirilgan fikr-mulohazalar, ilmiy taklif va
tavsiyalar soha rivojiga munosib hissa qo‘shadi hamda kelgusidagi samarali hamkorlik
uchun mustahkam poydevor yaratadi.

Barchangizga konferensiya ishida muvaffaqiyat, samarali muloqot va yangi ilmiy
yutuglar tilaymiz.

Rektor,
Akademik Shuhrat Sirojiddinov

OILAVIY AJRIMLARNING JAMIYAT TARAQQIYOTI VA FARZANDLAR
RUHIYATIGA SALBIY TA’SIRI HAMDA OQIBATLARI

Karimov Farxod Toshtemirovich
Alisher Navoiy nomidagi Toshkent davlat o‘zbek
tili va adabiyoti universiteti “Psixologiya va
sotsiologiya” kafedrasi katta o‘qituvchisi
fkarimov8282@gmail.com
DoI: 10.52773/tsuull.conf.2026/QDCG1367

Annotatsiya: Ushbu maqola yurtimizda yil sayin ortib borayotgan oilaviy ajrimlar,
ajrimlarning jamiyat taraqqiyoti, iqtisodiy ahvoli, ruhiy jarayonlari va bolalar tarbiyasiga
salbly ta’siri hamda ajrimlarning oqibatlarini o‘rganishga bag‘ishlangan. Oilaning
buzilishi bir oila a’zolarining taqdiri bilan belgilanmasligi, balki, bu salbiy jarayon
ko‘paygan sari butun bir mamlakatning kelajagi va taqdirini belgilab berishi haqida bayon
qiladi.

Kalit so‘zlar: oila qurish, ajrim, nikoh mustahkamligi, farzandlar tarbiyasi, ijtimoiy
oqibatlar, sog‘lom oila - sog‘lom jamiyat.

Abstract: This article is devoted to studying the increasing number of family
divorces in our country year by year, their negative impact on social development,
economic conditions, psychological processes, and child upbringing, as well as the
consequences of divorce. It explains that the breakdown of a family is not limited to the
fate of its members alone; rather, as this negative phenomenon grows, it can shape the
future and destiny of an entire nation.

Keywords: starting a family, divorce, marital stability, child upbringing, social
consequences, healthy family — healthy society.

KIRISH

Oila — inson hayotidagi eng muhim qo‘rg‘on, o‘zini baxtli his giladigan, barcha
qobiliyat va imkoniyatlarini namoyon qiladigan maskan hisoblanib, insonning shaxsiy
rivojlanishida, ijtimoiylashuv va madaniy-ma’naviy hayotida asosiy o‘rinni egallaydi.
Oila nafagat birov bilan birga yashash yoki avlodni davom ettirish, farzandlarni
tarbiyalash va keksayganda panoh topish vositasi, balki insonning ijtimoiy moslashuvini,
qadriyatlari va hissiy ehtiyojlarini qondirish, bemor bo‘lganda mehr va yordam oluvchi
takrorlanmas maskandir.

Bugungi kunda oilaviy ajrimlar sonining ortib borayotgani jamiyat oldida turgan
dolzarb muammolardan biriga aylanmoqgda. Oila jamiyatning eng muhim bo‘g‘ini bo‘lib,
undagi barqarorlik nafagat oila a’zolarining, balki butun jamiyatning ijtimoty, iqtisodiy va
ma’naviy taraqqiyotini belgilaydi. Shu sababli ajrimlarning ko‘payishi alohida oilalar
muammosi emas, balki keng ijtimoiy oqibatlarga ega jarayon sifatida qaralishi lozim.

Afsuski, so‘nggi yillarda oila qurishlar soni kamayshiga garamasdan oilaviy ajrimlar
soni yildan-yilga ortib borayotgani har bir insonni tashvishga solmasdan qolmaydi.
Statistik ma’lumotlarga etibor qaratadigan bo‘lsak, 2018-yilda O‘zbekistonda 311,4
mingta nikoh tuzilgan, ajrimlar soni esa 32,3 mingdan oshgan. 2020-yilda esa 296,8
mingta oila qurilgan, buzilgan oilalar soni esa 28,2 mingtadan ortigni tashkil etgan. 2022-
yilda qayd etilgan ragamlar esa yanada tashvishlanarli, yani, 296,7 mingta oila qurilgan

bo‘lsa, ajrimdagi oilalar soni esa 48,7 mingtadan ortigni tashkil etgan. 2024-yilda esa
271,8 mingta oila qurilgan, ajrimlar soni esa 45,1 mingtadan ortigni tashkil etgan. Ushbu
ragamlar shuni anglatadiki, yurtimizda 2018-yildan 2024-yilgacha to‘ylar soni 12,7 foizga
kamaygan bo‘lsa, oilaviy ajrimlar soni esa deyarli 1,5 baravar oshgan. Bu 2024-yili
tuzilgan nikohlarning taxminan har oltitadan bittasi ajrashganini anglatadi.’

Shunigdek, “O‘zbekistonda 2025-yilda qayd etilgan nikohlar soni 2024-yilga
nisbatan 4,7 mingtaga kamayib, 267,1 mingtani tashkid etdi. Mamlakatda nikohlar soni
2021-yildan beri kamaymoqda. Ajralishlar esa 46,9 mingtaga teng bo‘lib, o‘tgan yilga
nisbatan 1,8 mingtaga ko‘paygan™.

Ajrimlar sabablari esa asosan er-xotinlar fe’l-atvorining mos kelmasligi, bir-birlarini
tushunmasligi, muloqot yetishmasligi, iqtisodiy qiyinchiliklar, ishsizlik, migratsiya
jarayonlari, ma’naviy qadriyatlarning zaiflashuvi, uy-joyga ega emaslik hamda oila
qurishga, farzand tarbiyalashga tayyor bo‘lmaslik kabi sabablar keltirilgan.

Bundan tashqgari, yoshlarning oilaviy hayotga yetarli darajada tayyor emasligi,
mas’uliyat hissining sustligi ham muhim sabablar sirasiga kiradi. Shu boisdan, oila qurish
yoshidagi yoshlar oila qurishdan oldin hayotga, farzand tarbiyasiga, er-xotinlik
mas’uliyatiga va iqtisodiy mustaqillikka tayyor holda oila qurishlari oilaning
mustahkamligida juda muhim hisoblanadi.

Ajrimlarning jamiyat taraqqiyotiga salbiy ta’siri bir necha yo‘nalishda namoyon
bo‘ladi. Avvalo, oila institutning zaiflashuvi mamlakatda ijtimoiy barqarorlikka putur
yetkazadi. Mustahkam oilalar jamiyatning tayanchi hisoblanib, ularning buzilishi esa
jtimoly muammolarning ko‘payishiga sabab bo‘ladi. Iqtisodiy jihatdan esa ajrimlar
alohida yashash xarajatlarining ortishiga, ayniqsa ayollar va bolalarning moddiy
ahvolining yomonlashishi va tang ahvolga tushib qolishiga sabab bo‘ladi. Natijada esa
aholi orasida kambag‘allik darajasi oshishi va ijtimoiy tengsizlik kuchayib ketishiga olib
kelishi mumkin.

Oilaviy ajrimlarning eng katta jabrlanuvchisi va salbiy ta’siri farzandlar ruhiyatida
namoyon bo‘ladi. Ota-ona ajralishi bolalarda kuchli stress, xavotir, qo‘rquv va tushkunlik
holatlarini keltirib chigaradi. Ular o‘zlarini bu dunyoda yolg‘iz his qilishlari, o‘ziga
bo‘lgan ishonchi pasayishi, 0‘z kelajagiga ishonchi susayishi mumkin. Ayrim hollarda bu
holat bolalarning bilim olishiga, tarbiyasiga, xulg-atvoriga va kelajakdagi hayotiy
qarashlariga kuchli salbiy ta’sir ko‘rsatadi. To‘liq bo‘lmagan oilada ulg‘aygan bolalarda
odamlarga nisbatan nafrat, ijtimoiy moslashuv muammolari, agressivlik yoki, aksincha,
tortinchoqlik, fikrini aniq ifoda etaolmaslik kabi holatlar kuzatilishi ehtimoli yuqori.

Shuningdek, ajrimlar demografik jarayonlarga ham sezilarli ta’sir ko‘rsatadi.
Tug‘ilish darajasining keskin pasayishi, yoshlar orasida nikohga bo‘lgan ishonchning
kamayishi, oila qurishlar sonining kamayishi, jinsiy zo‘ravonliklarning ko‘payishi
jamiyatning uzoq muddatli rivojlanishiga salbiy ta’sir giladi. Bu esa mamlakatning
igtisodiy, ijtimoiy va huquqiy barqarorligiga tahdid soluvchi omillardan biri hisoblanadi.

Ajrimlarning oldini olishda eng muhim jihat - muammolarni erta bosqichda aniglash,
anglash va ularni to‘g‘ri hal gilishdan iboratdir.

! https://www.nchpl.uz/uz/posts/braki-razvody-uzbekistan
2 https://www.gazeta.uz/0z/2026/01/29/nikoh/

Avvalo, yoshlar orasida muloqgot madaniyatini shakllantirish, 1jtimoiy tarmoqlardan
kamroq foydalanish juda muhim. Ko‘plab ajrimlar oddiy tushunmovchilik, er-xotinlar
chin dildan suhbatlashmaslik natijasida yuzaga keladi. Er-xotin bir-birini tinglashni,
tushunishni, o‘zlarini bir-birlarining o‘rniga qo‘yib ko‘rib impatik his qilishni, his-
tuyg‘ularini ochiq va hurmat bilan ifoda etishni o‘rganishi kerak.

Bundan tashqari, nikohlanuvchilarning oila qurishga har tomonlama tayyorgarligi
ham katta rol o‘ynaydi. Yoshlar turmush qurishdan oldin oilaviy hayotning mas’uliyatini,
moliyaviy va ruhiy tomonlarini tushunib yetishi zarur. Bu kelajakdagi nizolarni va
ajrimlarni kamaytiradi.

Yana bir muhim omil yoshlarda moliyaviy barqarorlik va oilaviy sarf-xarajatlarni
rejalashtirish, isrofgarchiliklarning oldini olish va tejab-tergash ko‘nikmalarini yoshlikdan
shakllantirish zarur. Hozirgi kunda oilalardagi ko‘plab nizolar iqtisodiy qiyinchiliklar,
qarz yuki va ortigcha havaslar uchun olingan kreditlar sababli kelib chigadi. Byudjetni er-
xotinlar birga rejalashtirishi, xarajatlarni doimiy muvozanatda ushlashi, keraksiz
chigimlardan saqglanishi oilaviy tinchlikni mustahkamlaydi.

Modomiki, oilalarga o‘z vaqtida ko‘rsatilgan psixologik yordam va maslahatlar ham
oila barqarorligida samarali vosita hisoblanadi. Oilaviy nizolar kuchayib ketmasdan, ajrim
yoqasiga kelib qolmasdan oldin mutaxassisga murojaat qilish ko‘plab ajrimlarning oldini
olishi mumkin.

Shuningdek, er-xotinlar o‘rtasida o‘zaro hurmat va ishonch oilaning mustahkam
poydevori hisoblanadi. Xiyonat, befarglik yoki hurmatsizlik, mensimaslik, quda-andalar
orasida gap tashish ajrimga olib keluvchi asosiy omillardan biridir. Shuning uchun yosh
kelin-kuyovlar bu gadriyatlarni asrashlari juda ham muhim.

Notinch oilalarda voyaga etayotgan farzandlarning manfaatini hisobga olish ham
zalvorli ahamiyat kasb etadi. Ota-onalar ko‘pincha shaxsiy kelishmovchiliklarni ustun
qo‘yib, tortishuvda g‘olib chiqish uchun bolalardan qurol yoki himoya sifatida
foydalanishadi. Bu amallarni bajarishdan avval ajrimning bolalarga ta’sirini ham chuqur
o‘ylash zarur.

Vanihoyat, jamiyat va davlat qo‘llab-quvvatlovi ham muhim rol o‘ynaydi. Oilaviy
maslahat markazlari, tarbiyaviy dasturlar va ijtimoiy yordam tizimlari ajrimlar sonini
kamaytirishga yordam beradi

Mazkur muammolarning oldini olish uchun keng miqyosli yondashuv lozim. Eng
avvalo, nikoh yoshidagi yoshlarni oilaviy hayotga puxta tayyorlash, ularda mas’uliyat,
muloqgotchanlik, sabr-toqat va o°zaro bir-biriga hurmat kabi fazilatlarni shakllantirish juda
ham muhimdir. Oilalarda sog‘lom muloqot va sog‘lom turmush tarzi muhitini yaratish,
nizolarni tinch va konstruktiv yo‘l bilan hal etish ko‘nikmalarini rivojlantirish kerak.
Shuningdek, ajrimlarni tartibga soluvchi qonunlarni zamon talablari va milliy
mentalitetdan kelib chiqib takomillashtirish, mahallalarda psixologik maslahat
xizmatlarini kengaytirish, oliy o‘quv yurtlarida oilaviy psixologlar tayyorlash tizimini
yo‘lga qo‘yish, maktablarda “oilaviy hayotga tayyorgarlik” darslarini tashkil etish, ota-
onalar uchun psixologik treninglarlarni yo‘lga qo‘yish, davlat tomonidan yosh oilalarni
jtimoiy qo‘llab-quvvatlash tizimini takomillashtirish, chekka qishloq hududlarida ham
barqaror daromad manbai bo‘lgan yangi ish o‘rinlari yaratish ham ajrimlar sonini
kamaytirishga so‘zsiz ijobiy ta’sir o‘tkazadi.

Xulosa qilib shuni aytish mumkinki, oilaviy ajrimlar nafaqat bir oila doirasidagi
muammo, balki har ganday rivojlangan davlat va jamiyat taraqqiyotiga jiddiy salbiy ta’sir
ko‘rsatuvchi omildir. Aynigsa, ajrimlarning oiladagi farzandlar ruhiyatiga yetkazadigan
zarari hech bir mezon bilan o‘Ichab bo‘lmas darajada uzoq muddatli salbiy oqibatlarga
hamda ijtimoiy silkinishlarga olib kelishi mumkin. Shu boisdan, oilalarni doimiy
mustahkamlab borish, oilaviy ajrimlarning imkon boricha oldini olish va sog‘lom tanli va
dunyoqarashli avlodni tarbiyalash hozirgi jamiyatimizning ustuvor vazifalaridan eng
birinchisi bo‘lib qolishi lozim.

